
1. Inngangur 

Landsnet leggur mikla áherslu á öryggismál í allri vinnu sem tengist 
flutningsmannvirkjum fyrirtækisins. Því er mikilvægt að til séu skýrar reglur 
varðandi trjágróður í námunda við flutningslínur Landsnets. 

Þessar leiðbeiningar þjóna þeim tilgangi að lýsa helstu kröfum Landsnets til 
Öryggis, Heilbrigðis,- og vinnuUmhverfis (ÖHV-U) í tengslum við vinnu við 
skógarhögg á vegum Landsnets. Auk krafna í lögum, reglum og reglugerðum, 
gerir Landsnet í sumum tilvikum auknar kröfur sem ætlast er til að farið sé eftir. 
Í gildum Landsnets segir: 

„Við gerum ekki málamiðlanir  
þegar persónuöryggi er annars vegar.“ 

Það er markmið Landsnets að öll störf sem unnin eru fyrir fyrirtækið séu eins 
örugg og kostur er. 

Við öll störf ber að fara eftir löggjöf um vinnuvernd, svo sem: 
 Lögum um aðbúnað, hollustuhætti og öryggi á vinnustað (46/1980) og 
 Reglum um aðbúnað, hollustuhætti og öryggisráðstafanir á bygg-

ingarvinnustöðum og við aðra tímabundna mannvirkjagerð (547/1996). 
 Reglugerð 920/2006 um skipulag og framkvæmd vinnuverndarstarfs á 

vinnustöðum 

Þá skal einnig farið eftir reglum og tilmælum Landsnets sem fram koma í þessu 
skjali og öryggisreglum Landsnets sem fram koma á vef fyrirtækisins: 

Öryggishandbók Landsnets er hér. Landsneti er mjög umhugað um að allir sem 
taka þátt í framkvæmdum og rekstri mannvirkja fyrirtækisins leggi sig alla fram 
við að auka og viðhalda öryggi í þeim eins vel og kostur er. Því eru allar góðar 
hugmyndir til úrbóta vel þegnar. 

Reykjavík, 14. júlí 2022 

Halldór Halldórsson öryggisstjóri Landsnets 

2. Flutningslínur og trjágróður 

Mikilvægt er að á nærsvæði við háspennulínur séu ekki há tré. 

Sé öryggi flutningslína stefnt í hættu vegna trjágróðurs er flutningsfyrirtæki 
heimilta að grisja gróður í samræmi við 14.gr. raforkulaga nr. 65/2003, breyting 
frá 22.júní 2021. 

14. gr. 

Á eftir 21. gr. laganna kemur ný grein, 21. gr. a, ásamt fyrirsögn, svohljóðandi: 

Aðgerðir vegna trjágróðurs. 

Til að tryggja öryggi raforkukerfisins, sbr. 3. tölul. 1. gr., 1. mgr. 9. gr. og 1. mgr. 16. gr., 
er flutningsfyrirtækinu eða dreifiveitu heimilt að láta fjarlægja eða grisja tré eða trjágróður á 
helgunarsvæði flutnings- eða dreifikerfis raforku, að því gefnu að brýn nauðsyn krefji til að 
koma í veg fyrir truflun á flutningi eða dreifingu raforku eða til að koma í veg fyrir hættu sem 
getur haft áhrif á öryggi flutnings- og dreifikerfis raforku. Gæta skal ýtrasta meðalhófs við 
slíkar aðgerðir og tryggja andmælarétt landeigenda. 

Til að framfylgja aðgerðum skv. 1. mgr. hafa starfsmenn flutningsfyrirtækisins og 
dreifiveitna, eða þeir sem starfa á þeirra vegum, rétt til umferðar um einkalönd. Upplýsa skal 
landeiganda eða umráðamann lands tímanlega um fyrirhugaðar aðgerðir og leita samráðs 
við hann, nema um sé að ræða neyðartilvik skv. 3. mgr. 

Flutningsfyrirtækið eða dreifiveita skal gefa landeiganda eða umráðamanni lands tækifæri 
til að gera ráðstafanir skv. 1. mgr. nema um sé að ræða neyðartilvik er kalla á tafarlausar 
aðgerðir í þágu öryggis raforkukerfisins eða almannaöryggis. Slíkar neyðaraðgerðir mega 
fara fram án samráðs við landeiganda eða umráðamann lands. Hafi slíkar neyðaraðgerðir 
farið fram skal flutningsfyrirtækið eða dreifiveita upplýsa landeiganda um þær ráðstafanir 
sem gerðar voru án undanfarandi tilkynningar. 

Komi upp ágreiningur milli flutningsfyrirtækisins eða dreifiveitu og landeiganda eða 
umráðamanns lands um aðgerðir skv. 1. mgr. skal senda skriflega leyfisbeiðni til 
Orkustofnunar um heimild til aðgerða. Orkustofnun kynnir landeiganda beiðnina og leitar 
umsagnar hans. Orkustofnun ber að afgreiða beiðnir innan fjögurra vikna frá því að þær 
berast. Ef stofnuninni tekst ekki að ljúka afgreiðslu málsins innan tilskilins frests ber að 
upplýsa um töfina, ástæður hennar og hvenær ætla megi að afgreiðslu máls ljúki. Sé leyfi veitt 
eru aðgerðirnar heimilar án leyfis landeiganda. Ákvörðun Orkustofnunar sætir kæru til 
úrskurðarnefndar raforkumála, sbr. 30. gr. 

Aðgerðir skv. 1. og 3. mgr. eru undanþegnar ákvæðum laga um skóga og skógrækt en 
miðað skal við endurnýjun trjáa, í stað þeirra sem fella þarf, á nýjum stað. Leita skal 
umsagnar Skógræktarinnar áður en flutningsfyrirtækið eða dreifiveita ræðst í aðgerðir eða 
leyfi Orkustofnunar er veitt skv. 4. mgr. 

Landeigandi eða umráðamaður lands getur krafist bóta vegna tjóns sem hann verður 
sannanlega fyrir vegna aðgerða samkvæmt ákvæðum þessarar greinar í samræmi við ákvæði 
22. gr. 

Við aðgerðir samkvæmt grein þessari skal þess gætt að lágmarka tjón á umhverfi, lífríki og 
ásýnd, og tryggja almennt góðan frágang. 

Ráðherra er heimilt að setja nánari ákvæði um framkvæmd aðgerða vegna trjágróðurs sem 
skapar hættu fyrir flutnings- eða dreifikerfi raforku. 

Mikilvægt er því samkvæmt ofansögðu að setja sig í samband við landeigendur 
þegar fella á tré sem falla innan hættusvæðis flutningslína. 

 

 

Mynd 

3. Persónuöryggi starfa við skógarhögg/trjáfellingar 

Í öllum störfum í námunda við flutningsmannvirki Landsnets gilda sömu reglur 
varðandi persónuöryggi. 

Við alla vinnu í námunda við flutningsmannvirki Landsnets skal farið eftir 
öryggisreglum Landsnets m.a. varðandi tilkynningu, leyfisveitingu, spennuvörslu 
og samskipti við Stjórnstöð Landsnets. 

Áður en vinna hefst skal gert áhættumat HÉR sem tekur á nauðsynlegum 
öryggisþáttum varðandi vinnu í námunda við mannvirkið og skulu niðurstöður 
þess hafðar að leiðarljósi við ákvarðanatöku um öryggisbúnað. Forsnið 
áhættumats er að finna á heimasíðu Landsnets HÉR 

Meta skal m.a. hvort þörf er á að taka línuna úr rekstri á meðan á vinnu stendur, 
sjá kafla 3.2. 

Með öryggisbúnaði og þeim öryggisráðstöfunum sem gerðar eru vegna 
skógarhöggs, er dregið úr hættu m.a. við neðangreindar aðstæður (ekki 
tæmandi): 

 Rafmagnsslys 
 Eldsvoða 
 Akstur 
 Notkun vinnuvéla 
 Vinnu í hæð 
 Skurðslys (sagir) 
 Notkun hættulegra efna 
 Hrösun eða fall 

 Hífingar 
 Jarðvinnu 
 Hvassar brúnir og horn 
 Fallhættu vegna vinnu í hæð 
 Hrunhættu  
 Trjáfellingu og skógarhögg 
 Reynsluleysi 

 
©Skógræktin 

3.1. Persónuhlífar 

Öllum sem koma að vinnu við flutningslínur Landsnets er skylt að nota viðeigandi 
persónuhlífar. Þeir sem koma að trjáfellingum / skógarhöggi ber einnig að nota 
til þess sérstakar hlífar og hlífðarfatnað. 

Viðeigandi hlífðarbúnaður er: 

- Öryggishjálmur 
- Augnvörn – öryggisgleraugu og andlitshlíf  
- Heyrnavörn - heyrnahlífar 
- Fótahlífar – keðjusagarbuxur sérstakar fyrir vinnu með kéðjusög 
- Skurðarvettlingar -  
- Sýnileikafatnaður 
- Fallvarnarbúnaður í samræmi við niðurstöður áhættumats 

Val á öryggisbúnaði skal vera í samráði við Netþjónustu eða öryggisstjóra. 

Allar persónuhlífar skulu vera CE merktar og í samræmi við gildandi reglur og 
reglur Landsnets um öryggisfatnað. 

3.2. Brunavarnir 

Við alla vinnu þar sem meðhöndla þarf eld,  eldfim efni eða eldsneyti skal tryggja 
fullnægjandi brunavarnir. 

Brunahætta þar sem tré ná að rafmagnslínum er töluverð og getur auðveldlega 
kviknað eldur í lifandi trjám eða dauðum trjám á skógarbotni út frá skammhlaupi 
línu. 

Slökkvitæki sem starfsmenn Landsnets hafa aðgang að skulu uppfylla lög og 
reglur um brunavarnir. 

Allar bifreiðar Landsnets sem vinna nærri flutningmannvirkjum skulu vera búnar 
handslökkvitæki af viðurkenndri gerð. 

Við trjáfellingar skal hafa meðferðis viðeigandi viðbótar slökkvibúnað, fyrir utan 
búnað bifreiða Landsnets ef áhættumat leiðir í ljós aukna hættu. 

Kvikni eldur í trjám eða öðrum gróðri við flutningslínu skal beita tiltækum ráðum 
til að slökkva hann m.a. með því að hafa tiltæk  

 kalla strax og án tafar til atvinnuslökkvilið 1 1 2 
 handslökkvitæki (léttvatn / froða), 
 brunaslöngu ef aðstæður bjóða upp á slíkan búnað 
 verkfæri svo sem klöppur og skóflur, 
 og annan nauðsynlegan búnað til slökkvistarfa. 

Varðandi aðrar brunavarnir er vísað til öryggishandbókar Landsnets um meðferð 
slökkvitækja. 

 

Mynd 

3.3. Skógarhögg í námunda við flutningslínur 

Ef flutningslínur eru lagðar í gegnum skóglendi, eða ræktaður hefur verið skógur 
í umhverfi línanna eftir að þær hafa verið lagðar þarf að huga sérstaklega að því 
að hæð þeirra valdi ekki skaða, eða útslætti í kerfinu. 

Áður en vinna hefst skal ávallt framkvæmt áhættumat og gera ráðstafanir vegna 
þeirra hættu sem skapast getur við trjáfellingar. 

Við trjáfellingar nærri flutningslínu getur verið nauðsynlegt að tryggja 
spennuleysi línu á meðan tré eru felld til að draga úr slysahættu, til dæmis ef tré 
eru orðin mjög há og munu falla innan öryggis- eða hættusvæðis línu þegar þau 
eru felld. 

Sé unnið við trjáfellingar innan öryggissvæðis flutningslínu skal undantekninga-
laust tryggja spennuleysi línunnar áður en vinna hefst, sjá nánar um 
fallvegalengd. 
Tafla 1: Öryggis- og hættusvæði við flutningslínur eftir spennustigi 

 

 
Mynd 1: Öryggissvæði flutningslína 

Fallvegalengd trjáa 

Í FISA Safety Guide 804, riti bresku Skógræktarinnar er fjallað um 
öryggisfjarlægðir, sem birtar eru hér (sjá ítarefni í viðauka). 

Ef klippa á tré eða runna þarf klippa á þann hátt að ólíklegt sé að þeir vaxi aftur 
inn á línusvæði. Fyrir trjáfellingar skal meta fallvegalengd miðað við flutningslínu. 

Fallvegalengdin flokkast í: rauð, appelsínugul eða græn svæði. 

 Ef fella þarf tré innan rauða og appelsínugula svæðisins skal það gert í 
samráði við Stjórnstöð LN. 

 Ef hægt er þarf að taka viðkomandi flutningslínu úr rekstri (fullrjúfa og 
jarðtengja) á meðan unnið er á rauðu og appelsínugulu svæði. 

 Ákveða skal tengilið/spennuvörð á vettvangi sem er í beinu sambandi við 
Stjórnstöð LN á meðan aðgerðir eru í gangi. 

 Ef ekki er hægt að taka flutningslínu úr rekstri má EKKI fella tré innan rauða 
svæðisins. Ef fella á tré innan appelsínugula svæðisins ef eftirfarandi 
skilyrðum er fullnægt: 

o Skipa spennuvörð á staðnum sem er í beinu sambandi við 
Stjórnstöð LN. 

o Merkja rauð og appelsínugul svæði á jörðina/tré þannig að svæðið 
sé þekkt og sjáanlegt, nota skært litasprey. 

o Samráð milli vettvangs og Stjórnstöðvar LN þar sem ljóst er að ekki 
verða felld tré innan rauða svæðisins, með því á að tryggja að 
engin tré innan rauða svæðisins verði felld. 

o Gera áhættumat um trjáfellinguna og tryggja að allir á staðnum 
séu meðvitaðir um hættur og viðbrögð. 

o Starfsmenn séu þjálfaðir í trjáfellingum 
o Þegar tré er fellt skal leitast til þess að það falli í áttina frá eða 

meðfram línunni. 
o Gæta skal að umferð um svæðið og gæta þess að enginn tæki séu 

innan 10 m frá línu þegar tré er fellt innan appelsínugula svæðisins. 
o Taka tillit til veðurs og vinda þegar fella á tré þannig að sterkir 

vindar hafi ekki áhrif á það hvernig tré fellur. 

Ef fella þarf tré innan rauða svæðisins með flutningslínu í rekstri þarf það að 
gerast í beinu sambandi við Stjórnstöð LN við öruggar aðstæður þannig að engin 
hætta sé á því að tré falli í átt að línu. 

Þetta krefst þess að áður sé búið að fella tré á appelsínugula svæðinu þannig að 
það hafi skapast rými fyrir fellingar í áttina frá línunni. 

Þessi svæði eru sýnd á myndum 2, 3 og 4 og skilgreind sem: 

 RAUTT svæði: Svæðið við hliðina á flutningslínu sem inniheldur öll tré 
innan fallfjarlægðar frá öryggissvæði leiðara/línu og öll tré sem gætu 
valdið skemmdum á hvaða stoðvirki sem er. 

Undir venjulegum kringumstæðum er umfang rauða svæðisins mælt á 
jörðu niðri frá ysta leiðara að miðju trésins (lágmark 10 m). Þetta skal gert 
í samráði við Stjórnstöð LN. 

Umfang rauða svæðisins gæti verið mjög mismunandi eftir lengd línunnar 
þegar tillit er tekið til breytinga á línuhæð, bratta í brekkum og trjáhæðar. 
Ef fallvegalengdin nær inná öryggissvæði línu skal vera í sambandi við 
Stjórnstöð LN áður en tré er fellt. 

 APPELSÍNUGULT svæði: Svæðið frá rauða svæðinu að appelsínugula 
svæðinu er ein trélengd. Innan þess má fella tré hvort sem er frá eða 
samhliða flutningslínu, samkvæmt skilyrðum sem sett eru fram í hér að 
neðan. 

 GRÆNT svæði: Svæðið handan appelsínugula svæðisins sem er tvær 
trjálengdir (venjulegur skógarrekstur). 

 Vicinity Zone er skilgreint sem öryggissvæði línunnar. 

 
Mynd 2: Fjarlægðir frá flutningslínu, jöfn hæð trjáa @FISA Safety Guide 804 

Mynd 3: Fjarlægðir frá flutningslínu, ójöfn hæð trjáa @FISA Safety Guide 804 

 
Mynd 4: Fjarlægðir frá flutningslínu, vegna trjáfellingar í hallandi landslagi @FISA Safety Guide 
804 

Snyrting trjágróðurs undir flutningslínum 

Hvort sem trjárækt er heimiluð undir flutningslínum eða ekki er til staðar heimild 
til að fella tré samkvæmt gildandi reglum um fjarlægð trjátoppa frá leiðara 
línunnar. 

Landsnet hefur heimild til að halda trjátoppum í öruggri fjarlægð frá leiðurum 
línunnar til að koma í veg fyrir truflanir á raforkuflutningi, með reglulegri 
klippingu trjátoppa. 

Í leiðbeiningum dönsku Sikkerhedsstyrelsen er að finna leiðbeiningar um viðhald 
trjágróðurs í námunda við flutningslínur og fjarlægðir trjátoppa frá leiðurum sem 
gerð er grein fyrir hér (sjá ítarefni). 

Séu tré ekki fjarlægð úr nærumhverfi flutningslína, þarf að gera áætlun um 
snyrtingu þeirra. 

 
Mynd 5 Fjarlægðir trjátoppa að leiðara a = Tv (árlegur vöxtur) + Dv (nærsvæði leiðara) @ 
Sikkerhedsstyrelsen 

Tafla 2: Nærsvæði leiðara flutningslína eftir spennustigi 

Spenna 66 kV 130 kV 220 kv 

Dv 3 m 4 m 5 m 

Árlegur meðalvöxtur trjáa er metinn 1,2 m, en sum tré hafa meiri vaxtarhraða 
svo sem aspir eða greni sem geta vaxið um 1,6 til 2 m á ári. 

Tafla 3: Fjarlægð trjátoppa að leiðara flutningslínu 

Spenna 66 kV 130 kV 220 kv 

a 5,4 m 6,8 m 8,1 m 

 
Mynd 6 Fjarlægðir trjátoppa að leiðara a = Tv (árlegur vöxtur) + Dv (nærsvæði leiðara) @ 
Sikkerhedsstyrelsen 

Tré sem geta fallið skapa hættu við flutningslínur og þarf að fjarlægja eða klippa, 
þá er ekki tekið tillit til árlegs meðalvaxtar. 

 
Mynd 7 Fjarlægð trjátopps að leiðara sé hætt á falli trés a = Dv (nærsvæði leiðara) @ 
Sikkerhedsstyrelsen 

3.4. Skógarhögg í námunda við jarðstrengi 

Liggi háspenntir jarðstrengir um skógarsvæði þar að huga að öryggisfjarlægð við 
strengina áður en tré eru felld og rætur grafnar upp. 

Sambærilegar reglur gilda um samskipti við stjórnstöð Landsnets og 
spennuvörslu eins og um loftlínur flutningskerfisins. 

Nauðsynlegt er að kynna sér legu strengja og afla leyfis til aðgerða. 

Þurfi að grafa innan öryggissvæðis jarðstrengs skal tryggja spennuleysi. 
Tafla 2: Öryggissvæði við háspennta jarðstrengi eftir spennustigi 

 

 
Mynd 8 Helgunarsvæði háspenntra jarðstrengja 

4. Skógarhögg / trjáfellingar 

Landsnet leggur mikla áherslu á að starfsmenn sem starfa við skógarhögg og 
trjáfellingar séu vel þjálfaðir og geri allar nauðsynlegar öryggisráðstafanir. 

Starfsmenn Landsnets eða verktakar sem starfa við skógarhögg og trjáfellingar 
skulu hafa lokið námskeiði í trjáfellingum og meðferð keðjusaga á vegum 
Landbúnaðarháskóla Íslands. 

Á vefsíðu Skógræktarinnar www.skogur.is má finna öryggisreglur vegna 
skógarhöggs og meðferð keðjusaga útgáfu 2.0 oryggisreglur_skogarhogg.pdf 
(skogur.is) 

Úrdráttur úr þeim er birtur hér með heimild Skógræktarinnar. 

4.1. Almennar reglur 

„Ef tréð sem fella á er það stórt að það geti valdið skaða, skulu starfsmenn hafa 
með sér nauðsynleg tæki til að fella tréð.  

 Þeir starfsmenn sem fella tréð skulu sjá til þess að engir starfsmenn, vélar 
eða fólk og/eða aðrir hlutir séu innan fallsviðs trésins. Enginn má vera nær 
trénu en tvo þriðju af lengd trésins sem fella á nema: 
a. hann sé að aðstoða við fellinguna. 
b. hann hafi umsjón með fellingunni. 
c. hann sé að þjálfa aðra. 
d. hann sé í þjálfun. 

 Þegar unnið er í bröttum brekkum gæti þurft að auka öryggisfjarlægðir.  
 Engin tré skal fella nærri vegum eða almenningssvæðum nema ýtrustu 

varkárni sé beitt og viðeigandi viðvörunarskilti séu sjáanleg. 
 Tré á ávallt að fella í átt að opnu svæði nema það sé engin önnur leið. 
 Skógarhöggsmenn og þeir sem fylgjast með skulu virða öryggissvæði. 
 Þegar nauðsynlegt er að tveir skógarhöggsmenn vinni við sama tréð þá 

skulu eftirtaldar reglur gilda: 
- Aðeins einn skógarhöggsmaður sagar á hverjum tíma 
a. Einungis ein keðjusög skal vera í gangi þegar verið er að skera 

upphafsskurði 
b. Sá sem ekki er að saga skal vera: 
 Fyrir aftan tréð sem verið er að fella. 
 Staðsettur þannig að hann geti forðað sér í neyð. 
 Staðsettur þannig að hann sjá toppinn á trénu sem verið er að 

fella. 

4.2. Notkun keðjusaga 

Vinna við skógarhögg er mjög hættuleg bæði vegna notkunar keðjusaga og vegna 
trjánna sjálfra. Árlega slasast skógarhöggsmenn við vinnu sína yfirleitt vegna 
ónógrar þjálfunar. Reglurnar hér að neðan leggur Skógræktin fyrir starfsfólk sitt 
og eiga þær vel við starfsfólk Landsnets sem þarf að stunda skógarhögg. 

 Notkunarleiðbeiningar skulu gefa nákvæmar upplýsingar um hvernig nota 
beri keðjusög og stjórna. Leiðbeiningarnar skulu alltaf vera til taks fyrir 
notandann. 

 Öryggið við notkun keðjusagar byggist á því að öryggisbúnaður sagarinnar 
sé í lagi. 

 Áður en sögin er notuð er mikilvægt að bremsa sagarinnar sé hreinsuð, 
keðjan sé skoðuð og smurð og að keðjubremsan sé virk, slitnum hlutum 
skipt út um leið og bila. 

 Vel smurð keðja og góður víbringsdempari eru forsenda til að hægt sé að 
saga með fullu öryggi. 

 Til að geta örugglega unnið með keðjusög skulu starfsmenn þekkja til 
öryggisbúnaðar sagarinnar og til þeirra óhappaþátta sem líklegir eru til að 
koma fyrir við notkun sagarinnar. 

Starfsmaður skal fyrst vinna einn með keðjusögina eftir að hafa lært örugga 
vinnutækni sem fyrirbyggir óhöpp. 

Að vinna með keðjusög: 

 Margir hafa skorið sig í vinstri hönd með keðjusögun vegna þess að þeir 
hafa einungis haldið á söginni í hægri hönd. 

 Örugg notkun keðjusagar byggist á því að vinstri hönd sé ávallt á fremsta 
handfangi sagarinnar.  

 Við flutning skal vera hlíf yfir söginni. 
 Þegar unnið er með keðjusög, má enginn önnur manneskja vera á svæði 

þar sem hætta er á að verða fyrir söginni eða því sem verið er að saga. 
 Standa skal stöðugum fótum þegar sögin er notuð, og hafa hæfilegt svæði 

í kringum sig til að geta unnið í góðri vinnustellingu. Það er ekki æskilegt 
að saga yfir axlarhæð með keðjusög. Stangarsög er æskilegri þegar sagað 
er yfir axlarhæð. 

 Þegar keðjusög er notuð skal halda á henni með báðum höndum. Ekki er 
leyfilegt að nota keðjusög í stiga. 

Nokkur atriði sem gott er að vita: 

 Keðjusög er hættulegasta og jafnframt gagnlegasta tæki skógarhöggs-
mannsins. 

 Flest meiðsli eru djúpir skurðir á hendur, fætur og höfuð. 
 Þegar efsti partur sagarinnar rekst á mótstöðu slær sögin stundum og er 

það algengasta orsök meiðsla. 
 Öryggisbúnaður eins og keðjubremsan komur ekki í veg fyrir þetta högg, 

sem getur orðið hraðara en mannleg viðbrögð ráða við. 
 Leiðbeiningar og þjálfun undir eftirliti frá þjálfuðum og reyndum 

skógarhöggsmanni er fyrsta varnarlínan gegn meiðslum. 
 Brýna þarf reglulega keðjur eða skipta um og setja nýjar því beittar keðjur 

eru öruggari. Ef keðjan er ekki beitt krefst það meira átaks og orsakar það 
þreytu sem eykur líkur á meiðslum. 

 Flest meiðsli eru tengd þreytu 
- Hættu að saga þegar þú þreytist. 

Almennar öryggisvarnir 

 Lestu og skildu handbók framleiðanda keðjusagarinnar. 
 Skoðaðu keðjusögina fyrir hverja notkun. 
 Sjáðu til þess að sögin sé í topp standi. 
 Athugaðu hvort að olían sé í lagi og hvort keðjubremsan virki. 
 Brýndu keðjuna og fylltu á olíuna í hvert skipti sem stoppað er til að bæta 

á eldsneyti. 
 Vertu alltaf í viðeigandi öryggisbúnaði. 
 Notaðu aldrei sögina til að saga eitthvað yfir axlarhæð. 
 Berðu sögina með slökkt á mótornum og sagarblaðið vísandi aftur. 
 Hafðu alltaf fullbúinn skyndihjálparkassa við höndina. 
 Haltu öðru fólki og dýrum frá vinnusvæðinu. 
 Gættu að því að önnur manneskja sé í kallfæri. 
 Notaðu sögina einungis til að skera við. 
 Ef þú þreytist stoppaðu og hvíldu þig. 
 Forðastu að nota keðjusög í blautu og vindasömu veðri og í lélegu ljósi. 
 Bíddu í nokkrar mínútur eftir að mótorinn kólni áður en bætt er á 

eldsneyti. 
 Gerðu ekki við keðjusög með mótorinn í gangi. 
 Notaðu ekki keðjusögina meðan staðið er á stafla af trjádrumbum. 

Notaðu ekki keðjusög ef: 

 Einhver hluti af öryggisbúnaðinum er óvirkur eða vantar. 
 Ef sögin stoppar ekki þegar vélin er í hæga gangi. 
 Ef að einhver hluti af stjórntækjum sagarinnar er laus. 
 Ef einhver hluti sagarinnar er skemmdur, týndur eða óvirkur. 

Hvernig nota skal keðjusög: 

Öruggasta leiðin til að ræsa 
keðjusög er á jörðinni. 

Veldu flatan flöt hreinan af rusli. 
Leggist á vinstra hnéð með tána á 
hægri fæti þétt á neðri hluta 
handfangsins. 

Það á aldrei að ræsa keðjusögina 
með því að halda á henni í vinstri 
hendi og kippa í ræsispottann 
með hægri hendi. ©Skógræktin 

 

Þegar verið er að saga skal alltaf hafa mótorinn í botni. Þetta gerir sögunina 
öruggari, minni hætta er á að sögin slái þegar einhver fyrirstaða er. 

Stattu til vinstri við sögina ef hún slær óstjórnlega þá fari hún yfir hægri öxlina. 

Þegar sagað er haldið þéttings fast 
með vinstri hendi um fremra 
handfangið, með þumalinn vafinn 
örugglega undir handfangið til að 
koma í veg fyrir að hann rekist í 
keðjuna. Sveigjan á úlnliðnum þegar 
sögin slær setur keðjubremsuna á. 

Gættu þess að keðjan sé rétt strekkt, 
og fylgist með stærðinni á sagar 
rykinu. Rykið ætti að vera sæmilega 
stórt, minni flyksur eiga það til að 
stífla sögina og bendir það til þess að 
keðjan sé ekki nægilega vel brýnd. 
Beitt keðja sker auðveldar og öruggar. ©Skógræktin 

 

Til að forðast að sögin slái, fylgstu vel með staðsetningu efri enda sagarinnar. 
Mestar líkur eru á að sögin slái þegar efri endi hennar rekst í aðra grein, sjá mynd 
hér að neðan. 

Hreinsaðu alltaf burt runna og annað rusl áður en reynt er að saga eitthvað sem 
líklegt er til að valda því að sögin slái. 

©Skógræktin 

Eldsneytisáfylling 

Eldsneytisáfylling er gott tækifæri til að taka pásu, brýna keðjuna og athuga 
öryggisbúnaðinn. 

 Veldu hreint svæði eins og veg. Best er að hafa slökkvitæki nálægt. 
 Ef þú reykir gerðu það fyrst áður en þú kemur nærri eldsneytinu og gættu 

þess að dautt sé í sígarettunni. 
 Til að forðast að kveikja í, ætti að láta sögina kólna áður en bætt er á 

eldsneyti. 
 Athugaðu sögina og gættu að því að sögin sé beitt og athugið hvort strekkt 

er á keðjunni. 
 Bættu olíu á og þurrkaðu upp það sem hellist niður. 
 Athugaðu hvort olíu og bensínlok séu föst. 
 Færðu þig í örugga fjarlægð frá eldsneytisáfyllingarstaðnum áður en sögin 

er ræst aftur. 

Við vinnu á að halda söginni beittri og hreinni af öllu rusli. 

 Hafðu rétt eldsneyti við höndina en einungis nóg fyrir daginn og í öruggu 
íláti. 

 Bættu á olíu í hvert skipti sem bætt er á eldsneyti. 
 Hafðu við höndina skrúfjárn og skiptilykil sem passa við sögina til að 

strekkja á keðjunni. 
 Eftir sögun, íhugaðu að snúa slánni við til að jafna slit. 

 Hreinsaðu grópina á slánni. 
 Hreinsaðu loftsíuna, kæliventla, innan í handfanginu og bremsubúnaðinn. 
 Láttu fara yfir keðjusögina reglulega eða u.þ.b. á sex mánaða fresti. 

 

Að fella tré 

Vertu viss um að svæðið í kringum tréð sé laust við allt rusl og að flóttaleið frá 
trénu sé opin. Fjarlægðu lausar og dauðar greinar. 

Skipuleggðu flótta til annarrar hliðar eftir því í hvora áttina áætlað er að tréð falli. 
Ákveddu að slökkva á söginni og leggja hana niður á öruggan stað þegar tréð fer 
að falla, til að þú getir sloppið örugglega. 

Athugaðu olíu og eldsneyti áður en ráðist er í að saga tré sem krefst langrar 
sögunar. 

Sagaðu í gegnum tré allt að 6 tommu þykk í einum skurði. Á stærri trjám, gerið 
fyrst skoru á tréð á þeirri hlið sem snýr í þá átt sem tréð á að falla. Skoran ætti 
að vera um einn þriðji af þvermáli trésins eins og sýnt er á myndinni hér að 
neðan. 

Næst, gerðu láréttan fellingarskurð á hina hliðina að minnsta kosti 2 tommum 
hærra en hinn skurðinn. 

Hafðu fellingarskurðinn ekki nógu djúpan til að mæta skoruskurðinum. Stoppið 
fellingarskurðinn 2 tommum áður en hann mætir dýpsta hluta skoruskurðarins. 
Þetta skilur eftir hluta af óskornum viði sem virkar eins og löm sem stýrir trénu í 
rétta átt og kemur í veg fyrir að tréð snúist eða sláist til. 

Haltu slánni í miðju sárinu svo keðjan sem færist í efri skorunni skeri ekki viðinn 
aftur. Snúðu ekki slánni í sárinu. Beindu söginni inn í tréð ekki þröngva henni. 
Hraðinn á skurðinum fer eftir tegund og þykkt trésins. 

Fjarlægðu sögina og dreptu á henni áður en tréð fellur. Ekki flýta þér, en færðu 
þig viljandi. Skerðu ekki í gegnum lömina því það gæti valdið því að tréð falli bara 
eitthvað, hugsanlega á skógarhöggsmanninn. Færðu þig frá trénu eftir fyrirfram 
hreinsaðri braut. 

Sög sem er að festast eða sár sem lokast benda til þess að eitthvað sé að. Við 
fyrstu merki þess, fjarlægðu sögina. Ef hún er föst, ekki berjast við hana, slökktu 
á mótornum og notið fleyga til að fjarlægja hana. Notaðu einungis viðar-, ál- eða 
plastfleyga til að skemma ekki sögina. 

5. Fyrstu viðbrögð við slysum 

Leiðbeiningaspjald Rauða kross Íslands um fyrstu viðbrögð við slysum @RKÍ 

 
 

Leiðbeiningaspjald 

Viðaukar 

Lög, reglur, reglugerðir og staðlar 

Listi yfir viðeigandi lög, reglur og reglugerðir (listinn er ekki tæmandi): 

Lög um raforkuvirki 

65/2003 Lög um raforkuvirki, með síðari breytingum 
http://www.reglugerd.is/interpro/dkm/WebGuard.nsf/aa0d47377abc977400256a090053ff9
1/558cc9b22a7075cc002579a400073076?OpenDocument&Highlight=0,112%2F2012 

Lög og leiðbeiningar um skógarhögg 

33/2019 Lög um skóga og skógrækt https://www.althingi.is/lagas/nuna/2019033.html  

Öryggisreglur Skógræktarinnar vegna skógarhöggs og meðferð keðjusaga 
https://www.skogur.is/static/files/Skograektin/oryggisreglur_skogarhogg.pdf (skogur.is) 

Vinnuverndarlöggjöfin 

46/1980 Lög um aðbúnað og hollustuhætti á vinnustað og tilheyrandi reglur 
og reglugerðir http://www.althingi.is/lagas/nuna/1980046.html; 
http://www.vinnueftirlit.is/vinnueftirlit/is/log_og_reglur/reglur_og_reglugerdir/ 

Ítarefni 

FISA, 2020. FISA Safety Guide 804. Electricity at work. Forestry. September 
2020. FISA 804 Electricity A4 09-20.pdf 

LBHÍ; Upplýsingar um námskeið í trjáfellingu og meðferð keðjusaga. Trjáfellingar 
og grisjun með keðjusög | Skógræktin (skogur.is) 

Sikkerhedsstyrelsen, 2008. Vejledning om arbejde og træbeskæring nær 
luftledninger. 2.udgave, januar 2008. https://www.sik.dk/ 

Skógræktin; Umhirða í ungskógi. Leiðarvísir fyrir bilun, tvítoppaklippingu og 
uppkvistun, 2010. Microsoft Word - BILUN í ungskógi OKT.doc (skogur.is) 

Skógræktin; Öryggisreglur vegna skógarhöggs og meðferð keðjusaga, útgáfa 2.0 
oryggisreglur_skogarhogg.pdf (skogur.is) 

Skógræktin; Öryggisreglur vegna skógarhöggs og meðferð keðjusaga, útgáfa 
2.0. Klifur og keðjusög (skogarmenn.is) 



 

 

Landsnet setur öryggismál í öndvegi í öllum verkefnum! 

Ekki eru gerðar málamiðlanir varðandi persónuöryggi. 

Við ætlum okkur að ná þeim árangri að engin slys verði í vinnu við 
mannvirki fyrirtækisins. 

Lykillinn að þeim árangri er virk þátttaka allra 
sem að undirbúningi og framkvæmdum koma! 

Hafa skal í huga að slys eru ekki náttúrulögmál, 
þau eru ekki óumflýjanleg og að rétt verklag og 
hegðun dregur úr áhættu. 

Það þarf að vera sameiginlegt markmið 
Landsnets og þeirra sem starfa fyrir Landsnet að 

allir komi heilir heim að vinnudegi loknum. 

Öryggið skal því ávallt haft í fyrirrúmi í öllum störfum, hvort sem um 
er að ræða eigið öryggi eða öryggi annarra. 

Öll öryggismál eru „Sagan endalausa“ því þarf ætíð að hvetja menn 
til dáða. 

 
  



 

 

 

Öryggismál alltaf í öndvegi 
 

Öryggismál alltaf í öndvegi 


